සමාජ ඒකාබද්ධතාවය: හැඳින්වීම 

සමාජ ඒකාබද්ධතාවය යනු සැමටම අයත් වූත්, එකමුතු බව හා සුහදත්වය ඇති වූත් සමාජයක් නිර්මාණය කිරීමයි. මෙම ඒකාබද්ධ සමාජය තුල සෑම  පුද්ගලයෙකුටම තම තමන්ගේ අයිතිවාසිකම් සහ වගකීම් සම්පුර්ණ කරගැනීම සඳහා  උද්‍යෝගයෙන්  දායක වියහැකි අතර, එය සැමටම පොදු සමාජයක් ඇතිකිරීමේ ක්‍රියාමාර්ගයකි. 
පුළුල් සමාජයීය අනුමැතියක් ඇති මෙම අරමුණ, පුද්ගලයින්ගේ වයස, ගැහැණු/පිරිමි බව, ජාති හෝ ආගම් භේද, සංස්කෘතික හෝ දේශපාලනික වශයෙන් ඇතිවන සුළු භේදයන් නොසලකා, එම සමාජයේ සෑම සාමාජිකයෙකුටම සමාන, සාධාරණාත්මක ඉඩ ප්‍රස්තාවන් ලබාදෙන්නකි. ශ්‍රී ලංකාවේ ආණ්ඩුක්‍රම ව්‍යවස්ථාවේ 3වන පරිච්ඡේදයේ සඳහන් වන පරිදි, මෙරට සෑම පුරවැසියෙකුටම සමාන අයිතිවාසිකම් පවරා ඇති අතර, ස්වාධීන චින්තනයට මෙන්ම තමන් විශ්වාස කරන්නාවූ ආගමක් හෝ දර්ශනයක් පිළිපැදීමට පුර්ණ වූ නිදහසක් ඇත. මෙලෙස ව්‍යවස්ථාවේ ඡේද අංක 10-12 හි රචනා වී ඇති පරිදි කිසිම පුරවැසියෙකු තමාගේ ජාතිය, කුලය, ආගම, භාෂාව, ස්ත්‍රී හෝ පුරුෂ භාවය, දේශපාලන මතයන්, උපන් ප්‍රදේශය පදනම්කර වෙනස්කම් නොකරන බවට තහවුරුකර ඇත.

දශක ගණනාවක් තිස්සේ පැවති ගැටුම්වලින් මිදුණු පසු දේශය ගොඩනැගීමේ අරමුණට ආර්ථික සංවර්ධනය හා යටිතල පහසුකම් වැඩිදියුණු කිරීම ප්‍රමුඛ වුවත්, එම සංවර්ධනයට සමාන්තරව සමාජ ඒකාබද්ධතාවය හා සමගිය ඇතිකිරීමේ ප්‍රයත්නයද අතිශයෙන් වැදගත් පරමාර්ථ ලෙස සැලකිය යුතුවේ. මෙම අභිප්‍රාය ඉටුකරගැනීමට නම්  සමාජයේ පවතින්නාවූ විෂමතාවයන්  හා අසාධාරණ ලෙස පුද්ගලයින් හා යම් යම් කණ්ඩායම් කොන් කිරීම අනිවාර්යෙන් බැහැර කල යුතුවේ. 

ශ්‍රී ලංකාවේ සමාජ ඒකාබද්ධතාවය ශක්තිමත් කිරීම

යුධ ගැටුම් නිසා බෙදුණු සමාජයක් එකමුතු කිරීමේදී ඇතිවන මුලික අභියෝගවලට මුහුණදීම පිණිස, ශ්‍රී ලංකා  රජය, 2004 වර්ෂයේ 'මහින්ද චින්තනය' සංකල්පයේ අනුග්‍රහය යටතේ, ව්‍යවස්ථා කටයුතු හා ජාතික ඒකාබද්ධතා අමාත්‍යංශය පිහිටුවන ලදී. 2009 වසරේදී මෙම අමාත්‍යංශය, ශ්‍රී ලංකාවට ආවේනිකවූ විවිධත්වය හා ඊට බැඳී නොයෙකුත් ප්‍රභේදයන් සාධාරණ ලෙසත්, ව්‍යාප්ත ලෙසත් ආමන්ත්‍රණය කිරීමට, පුර්ණ පරාසයකින් යුක්තවූ උපදේශන ක්‍රියාපද්ධතියක් සකස්කරන ලදී. 2010 වර්ෂයේ අප්‍රේල් මස, ජාතික භාෂා සහ සමාජ ඒකාබද්ධතා අමාත්‍යංශය රජය විසින් ස්ථාපනය කරනු ලැබුයේ, සමාජ ඒකාබද්ධතා ක්‍රියාවලියට අත්‍යවශ්‍ය මුලිකත්වයක් දීම පිණිසයි. මෙම අමාත්‍යංශයේ කාර්ය වනුයේ සමාජ ඒකාබද්ධතාවය ඇතිකිරීම සඳහා විධිමත් ප්‍රතිපත්ති, ක්‍රියාමාර්ග, ව්‍යපෘති  සහ වැඩසටහන් සම්පාදනය හා ක්‍රියාත්මක කිරීමයි. මෙම උත්සාහයේදී අමාත්‍යංශය, ප්‍රධාන කොටස්කරුවන් ලෙස  අනෙකුත් අමාත්‍යංශයන්, ජාතික, දිස්ත්‍රික් සහ ප්‍රාදේශීය පාලන අංශයන් සහ විවිධ සමාජ සංගම් හා ප්‍රජා සංවිධානවල සහයෝගයද ලබාගනියි. දේශයේ එකමුතුබව සහ සමගිය හා බැඳී සමාජ ඒකාබද්ධතා අරමුණ ඉටු කරගැනීමට, මෙම සියලු සංවිධානයන්ගේ සාමුහික දායකත්වය වැදගත්වේ.
සමාජ ඒකාබද්ධතාවය යනු: 

'මානව අයිතිවාසිකම්, මුලික හා සාම්ප්‍රදායික ඇදහිලි හා විශ්වාසයන් පවත්වාගැනීමට  ඇති නිදහස ඇතිවුත්, සංස්කෘතික හා ආගමික ප්‍රභේදයන් නිසා සමාජයීය සාධාරණීය වරප්‍රසාද නොලත් හා කොන් වීමට ලක්විය හැකි සමාජ කොට්ඨාශ සඳහා ප්‍රජාතාන්ත්‍රික සහභාගිත්වය හා නීතිමය හිමිකම් ලබාදෙන්නාවූත්, සැමටම අයත් වූත්, සමොවම ඇතුලත්වුත් සමාජයක් ඇතිකිරීමයි.'

සමාජ සංවර්ධනය සඳහා ලෝක සමුළුව, කොපන්හාගන් 1995 උපුටාගැනීමකි

මෙම සමාජ ඒකාබද්ධතා ක්‍රියාවලියෙන් හවුල්කරුවන්ට, දේශපාලනික අධිකාරිය  හා රාජ්‍ය ආයතන සමග පමණක් නොව තමන් සාමාජිකත්වය දරන ප්‍රජා සමුහ සමගත් විශ්වාසදායක සම්බන්ධතා ඇතිකරගැනීමට අවස්ථාවන් උදාකරදෙයි. මෙය  මෙම ක්‍රියාවලිය හරහා පෞද්ගලික මෙන්ම පොදු සම්බන්ධතා ද වැඩි දියුණු කරගත හැකි අතර එමගින් ඇති වන්නාවූ ආත්මවිශ්වාසය තුලින් එකිනෙකාට සමාන අවස්ථා ලබා ගැනීම් හරහා පොදු සමාජයක් ගොඩනැගීමට හා ආර්ථික සංවර්ධනයටද හවුල් වේ.

සමාජ එකාබද්ධතාවයේ ක්‍රියාවලිය  හා එහි විවිධ අවස්ථාවන් වැඩිදුරටත් තේරුම්ගැනීමට පහත දක්වා ඇති ප්‍රවේශ යොදාගත හැකිවේ:

... විවිධත්වය තුල එකමුතුබව සොයාගැනීම
... සංවර්ධනයට අවශ්‍ය පුළුල් ප්‍රවේශයන් වර්ධනය  කිරීම 
... සමාජ යතාර්තයන් වෙනස්කිරීමට උපකාර වීම
... එය ක්‍රියාවලියක්බව  වටහාගැනීම 

විවිධත්වය තුලින් එකමුතුව:

පුද්ගලයන්ගේ අනන්‍යතාවය, ඔවුනොවුන්ගේ ස්වකීය ගතිලක්ෂණ වලින් පමණක් නොව, සංස්කෘතික හා සමාජයීය වටපිටාවන්ගෙන්ද හැඩගැස්වෙයි. ඒ අනුව, සමාජ ඒකාබද්ධතාවය ඇතිකිරීමට මෙම පුද්ගල අනන්‍යතාවයන් පමණක් නොව සංස්කෘතික  විවිධත්වයන්ද පිළිගැනීම හා පැසසීම පදනම් වේ. 'විවිධත්වය තුලින් එකමුතුබව' යන උද්යෝග පාඨය අපගේ 'සැමටම අයත්වුත්, සමොවම අතුලුවුත්  එකමුතු සමාජයක්' ඇතිකිරීමේ දර්ශනයට ප්‍රමුඛ වේ. 

සෑම පුද්ගලයෙකුටම තමාගේ අනන්‍යතාවය හා සුවිශේෂීබව තහවුරු කරන ආවේනික  ලක්ෂණ තිබේ. මෙම අනන්‍යතාවයට, තමාගේ වයස, ගැහැණු හෝ පිරිමි බව, ජාතිය, කුලය, සමාජ තත්වය, ආගමික විශ්වාසයන්, සංස්කෘතික මති, ආර්ථික තත්වයන්, දේශපාලනික අදහස් යන නොයෙකුත් අංගයන් අදාළ වේ. ඒ අනුව, සමාජ ඒකාබද්ධතාවය ඇතිකිරීමේ ක්‍රියාවලියෙන් සමගි සමාජයක් ඇතිකිරීමේ කාර්ය එයට අයත්වන සියලු සාමාජිකයින්ගේ සමානකම්, වෙනස්කම් හා පුද්ගලභාවයන් සැලකිය යුතු වේ. මෙලෙස සමාජයේ විවිධත්වය ඇගයීමද, එය සමාජ එකාබද්ධතාවය ඇතිකිරීමේ ව්‍යාපෘතියට අත්‍යවශ්‍ය බව වටහාගනීමද, එකමුතු සමාජයක් පිහිටුවීමට ඉතාම වැදගත් වේ. 
--------
එකමුතුබව...

එකමුතුබව යනු ඒකීකරණය නොවේ
සමගිය පිළිබඳ  සමාන සමාජයීය දර්ශන හා වටිනාකම් තුලින් ඒකාබද්ධතාවය ගොඩනන්වනු ලබයි.
සමාධාන සමාජයක පදනම වේ

විවිධත්වය...

සමාජයේ නොයෙකුත් පුද්ගලයන්ගේ අනන්‍යතාවය වටහාගැනීමට පමණක් නොව විවිධත්වය සමාජයේ ඇගයිය යුතු මූලික අංගයක් ලෙස පිළිගැනීම වැදගත් වේ.
අනන්‍යතාවය... 

පුද්ගලයින් තම තමන්ගේ අනන්‍යතාවය හා සමාජ යථාර්තයන් ගොඩනංවනු ලබන්නේ විවිධ සමාජයීය සාධක අනුවයි
සමාජයේ සෑම පුද්ගලයෙකුම වැදගත්වන අතර, සියල්ලන්ම සමාජයට වටින දායකත්වයක් දක්වයි. 
--- 
සංවර්ධනයට පුර්ණ ප්‍රවේශයක්: සමාජ ඒකාබද්ධතාවයේ පැතිකඩ   3:
අසමතාවය හා පුද්ගලයින් කොන් කිරීම විවිධ ලෙස සමාජයේ හටගනී. සමහර අවස්ථාවලදී යම් යම් කණ්ඩායම් ආර්ථික කටයුතුවල සහභාගිවුවත්, ඔවුන්ට ඍජුවම බලපාන්නාවූ සමාජයීය හා දේශපාලනික ක්‍රියාවලිවලින් බැහැර වී සිටීයි. උදාහරණයක් ලෙස, ශ්‍රී ලංකාවේ වැවිල් කර්මාන්තයේ රැකියා කරන්නාවූ කාන්තා කම්කරුවන් ජාතික ආර්ථිකයට විශාල දායකත්වයක් ලබා දෙයි. එසේ වුවත්, ඔවුන් හට දේශපාලන කරලියක් තුල තම අදහස් ප්‍රකාශ කිරීමට හෝ තම අවශ්‍යතා නියෝජනය කිරීමට ඇති අවකාශය අවම වේ. එබැවින් සාමකාමී සහ සාධාරණ සමාජයක් ඇතිකළ හැකිවනුයේ සමාජයීය, ආර්ථික හා දේශපාලනික ඒකාබද්ධතාවය ඇතිකලොත් පමණි. 
----
- සමාන ආර්ථික අවස්ථාවන්
- දේශපාලනික යුක්තිය හා සහභාගිත්වය
- සමාජයීය පිළිගැනීම හා අයිතිවාසිකම්
----
චර්යාවන්, ව්‍යුහයන් සහ ආකල්ප වෙනස්කිරීම:
සමාජය තුල එකිනෙකාට පොදු වූ අවස්ථාවන් ඇතිකළ හැකි වනුයේ එහි අසමතාවය හා අසාධාරණ ලෙස පුද්ගලයින් කොන් කිරීම බැහැරකර, සභාවය හා ඒකාබද්ධතාවය ඇතිකලොත් පමණි. මේ සඳහා සමාජය තුළ පවතින නොයෙකුත් ව්‍යුහවල හා ඒවායේ බෙදුම්සුලු ස්වභාවයන් මිනිසුන්ගේ චර්යා හා ආකල්පවල ඇති ආභාෂය සැලකිය යුතු වේ. එබැවින් එම ව්‍යුහයන් මෙන්ම ඒවාට බැඳී ආකල්පයන් හා මතයන් වෙනස්කිරීමට වෙහෙස දැරිය යුතු වේ. 

සමාජ ඒකාබද්ධතාවය අවස්ථාවන් 3 ක් තුලින් පරීක්ෂා කල හැකිය. ඒවා නම් ව්‍යුහ, චර්යා හා ආකල්පයි. 
---- 
වටිනාකම්, දර්ශන, ආකල්ප 
සමාජ යථාර්තය
මිනිසුන්ගේ චර්යා 
දේශපාලනික හා ආර්ථික ව්‍යුහයන් 
-----

සමාජ ඒකාබද්ධතාවය ක්‍රියාවලියක් ලෙස පිළිගැනීම:
සමාජ ඒකාබද්ධතා ක්‍රියාවලියේ අරමුණ වන්නේ 'මානව අයිතීන්, මුලික හා සාම්ප්‍රදායික ඇදහිලි හා විශ්වාසයන් පවත්වාගැනීමට ඇති නිදහස, සංස්කෘතික හා ආගමික ප්‍රබෙධයන් නිසා සමාජයීය සාධාරණීය වරප්‍රසාද නොලත් හා විවේචනයට ලක්විය හැකි සමාජ කොට්ටාශ සඳහා ප්‍රජාතාන්ත්‍රික සහභාගිත්වය හා නීතිමය හිමිකම් ලබාදෙන්නාවූ සැමටම අයත් සමාජයක් ඇතිකිරීමයි.' (සමාජ සංවර්ධනය සඳහා ලෝක සමුළුව, කොපන්හාගන් 1995)
අපගේ සමාජ එකාබද්ධතාවයේ දර්ශනට ඇතුලත් වන්නේ විවිධත්වය අගයන හා පසසන, අන්‍යෝන්‍ය ගෞරවය මත පදනම්වූ සමාජයකි. එය දේශපාලනික, සමාජයීය, ආර්ථික ක්‍රියාවලියන්හි සහභාගී වන සියල්ලන්ටම සමාන අවස්ථාවන් ලබාදෙන්නාවූ සම සමාජයකි

	සමාජයීය පැතිකඩ

	සමාජ ඒකාබද්ධතාවය පළුදු වීමට සාධක  
	සමාජ ඒකාබද්ධතාවය හා ඇතුලත්බව වැඩි දියුණු කිරීමේ සාධක

	චර්යාවන්



	- වෙන්කිරීම
- අවම අන්තර්ක්‍රියාවන්
- සැක කිරීම හා විරෝධය 
- ඉරිසියාව හා මැසිවිල්ල
- තරඟය හා ආරවුල්
	- සහභාගීත්වය 
- සංවාදය 
- අන්‍යන්ගේ හැඟුම් පිළිගැනීම
- ගෞරවය 
- සහයෝගය

	වටිනාකම්, දර්ශන, ආකල්ප


	- ඇතුලත් නොවනබව 
- එක සීමාවකට පමණක් කොටුකර තැබීම
- බලහත්කාරයෙන් එකීකරණය
- කාණ්ඩ කිරීම
- ඉවිසුම නැතිබව

	- සමුහ දර්ශන හා ප්‍රජා වටිනාකම්
- සංස්කෘතික විවිධත්වය
- විවිධත්වය තුලින් එකමුතුකම
- සාමය හා එකඟකම

	ව්‍යුහ 

	- අසම හිමිකම් හෝ දේශපාලනික, ආර්ථික, සමාජයීය අවස්ථාවන්ට ප්‍රවේශයන් නැතිවීම 
- ආධිපත්‍ය 
- ඉහල සිට පහල පාලනය කරන ක්‍රියාවලි
	- සමාන හිමිකම් හා දේශපාලනික, ආර්ථික, සමාජයීය අවස්ථාවන්ට ප්‍රවේශයන් ඇතිවීම 
- පාලනයේ සමාන බව
- පහල සිට සම්පාදනය කරන ක්‍රියාවලි



සමාජ ඒකාබද්ධතාවයට උපකාර කල හැකි වන්නේ කෙසෙද?
සමාජ ඒකාබද්ධතාවය ඇතිකිරීමට සියලු දෙනාගේම පූර්ණ සහයෝගයෙන් අවශ්‍ය වේ. ඒ අනුව එම ක්‍රියාවලිය දියුණුකිරීම සඳහා, සමාජ ඒකාබද්ධතාවය සමාජයේ මුලික අත්‍යවශ්‍යකමක් ලෙස සියල්ලන්ම වැළඳගතයුතුවන අතර සමගි, එකමුතු සමාජයක් අප සියල්ලන්ගේ අභිවෘද්ධියට දායක වන බව වටහා ගත යුතු වේ. මේ අනුව, දේශපාලනික හා අධ්‍යාපනික කටයුතු වල නියැලෙන රාජ්‍ය ආයතන පමණක් නොව, ආගමික හා ප්‍රජා නායකයන්ද ක්‍රියාශීලී ලෙස මීට දායක විය යුතු වේ.
- සමාජ ඒකාබද්ධතාවය ඇතිකිරීම වෙනුන්වෙන් පිහිටුවන ඒකාබද්ධතා ප්‍රතිපත්තියට අදාළ රාමු හා ක්‍රියාමාර්ග සැලසුම් සකස්කිරීමට දායක වීම
- සමාජ ඒකාබද්ධතාවය පිලිබඳ නිවැරදි හා පැහැදිලි ආකල්ප ඇතිකිරීම පිණිස ප්‍රජා සංවිධාන හා ජාල, සාකච්ඡා පෙළඹවීමට හා ශක්තිමත් කිරීමට සුදුසු අවකාශයන් ඇතිකිරීම 
- සියලු කොටස්කරුවන්ගේ සහභාගීත්වය හා ධාරිතාවන් වර්ධනය කිරීමෙන් සමාජ ඒකාබද්ධතාවයට අනුග්‍රහ දැක්වීම 
- සමාජ ඒකාබද්ධතාවය පිලිබඳ පොදු දැනුවත්කම ඇතිකිරීම


FLICT නිෂ්පාදනයකි
FLICT ව්‍යාපෘතිය අරමුදල් ලබාදෙනු ලබන්නේ ජර්මානු ෆෙදෙරල ආර්ථික සහයෝගිතා හා සංවර්ධන අමාත්‍යාංශය හා ශ්‍රී ලංකාවේ ජාතික භාෂා හා සමාජ ඒකාබද්ධතා අමාත්‍යංශයේ සහභාගීත්වයෙනි. ආයතනය ශ්‍රී ලංකාවේ සමාජ ඒකාබද්ධතාවය ශක්තිමත් කිරීමට අවශ්‍ය ක්‍රියාකාරකම්වලට සහයෝග වේ. මෙම ව්‍යාපෘතිය ශ්‍රී ලංකාවේ සමාජයීය පුද්ගලයින් හා පිරිස් බැහැර කිරීම අවම කිරීමට හා, සියලු සාමාජිකයන්ගේ සහභාගීත්වයට දිරි දීමට උපකාර වේ. අපගේ කාර්යන් හා ප්‍රකාශන පිලිබඳ තවදුරට සොයාගැනීමට අපගේ වෙබ් අඩවියට පිවිසෙන්න. 

